
– Í Námi og úti í 
náttúruni hava Uni Ár­
ting, jarðfrøðingur og 
Lis Mortensen, náttúru­
landafrøðingur, sum bæði 
starvast á Jarðfeingi, havt 
tvey kveikjandi og fult­
teknaði skeið um grót og 
steinar í Føroyum.

Tað skrivar Nám í 
tíðindaskrivi.

Fyrra dagin varð undir­
víst um føroysku jarð­
frøðina. Við nýggja før­
oyska skúlasavninum, sum 
Uni sýnir fram á myndini, 
lærdu skeiðsluttakararnir 
at eyðmerkja og navngeva 
grót- og steinsløg. Seinna 
dagin varð farið út at 
royna tað sama í føroysku 
náttúruni. Evni, ið vórðu 
viðgjørd, vóru føroyska 
fláarøðin, jarðfrøðisøgan, 
føroysk grót- og steinsløg, 
og støð, sum eru verd at 
vitja.

Við hepni hava Uni og 
Lis givið lærarum vitan og 
amboð at kveikja áhugan 
hjá børnum og ungum 
fyri føroysku jarðfrøðini. 
Skeiðsluttakarar eru 
samdir um, at hetta hevur 
verið gjørt á ein spennandi 
og øðrvísi hátt við lutum, 
amboðum, skrivligum 
tilfari, myndum og ikki 
minst upplivingum úti.

Skeiðið um grót og 
steinar í Føroyum tekur 
støði í nýggja skúlasavni­
num, sum sæst á myndini. 
Jarðfeingi hevur gjørt til­
farið, sum inniheldur kort 
og frágreiðingar, grót- og 
steinsløg og uppskot til 
áhugaverd støð at vitja 
í føroysku náttúruni. 
Savnið, sum skúlar kunnu 
keypa frá Jarðfeingi, verð­
ur sýnt fram í Námi.

Grót og 
steinar í 
Føroyum

Leo Poulsen

Árstíðarjavnað vóru tað 
23.642 løntakarar í juni, ið er 
umleið tað sama sum und­
anfarnu tveir mánaðirnar. 
Gongdin seinastu tvey árini 
er annars, at løntakaratalið 
var veksandi frá miðskeiðis í 
2011 fram til juni 2012, tá tað 
var 23.774. Síðani er tað líð­
andi minkað við eini stórt­
hundrað løntakarum.

Tá hugt verður eftir løn­
takarum eftir vinnugrein, 
ber ikki til at árstíðarjavna, 
tí sveiggini í fiskivinnuni 
eru so stór og óreglulig. 
Tá er frægasti hátturin at 
samanbera við sama mánað 
árið fyri. 

Í fiskivinnuni vóru 110 
løntakarar færri í mun til 
juni 2012. Afturgongdin er 
2,8%. Tað er eisini afturgongd 
í byggivinnuni, har tað í juni 

vóru 39 færri løntakarar í 
mun til sama tíðarskeið í 
fjør. Í tænastuvinnunum, 
bæði privatar og almennar, 
er ongin broyting.

Sjálvt um tað hava verið 
rembingar í fiskivinnuni 
seinnu árini, so skerst ikki 
burtur, at gongdin síðan 1985 
hevur verið eitt javnt fall í 
løntakaratalinum í hesum 
vinnum.

Frá 1985 og fram til 

kreppuna í 1992 vóru yvir 
6.000 løntakarar í hesum báð­
um vinnugreinum tilsamans, 
tá tað var uppá tað mesta. Tá 
kreppan rakti minkaði hetta 
niður í 4.000.

Í tíðarskeiðnum frá 1993 til 
2005 var gongdin ein javnur 
lítil vøkstur, sum tó kortini 
bert megnaði at koma uppá 
áleið sama støði sum undan 
1992 kreppuni.

Síðan 2005 hevur tað 

aftur verið javnt fall, og 
serliga í 2011 var stórt fall í 
fiskavøruídnaðinum. Sum 
gongdin er í løtuni kann stað­
festast, at løntakaratalið í 
hesum vinnugreinum er um­
leið 2.800 - tað er tað minsta 
nakrantíð.

Árstíðarjavnað tøl eru 
reinsað fyri árstíðaravvik, 
sum t.d. afturvendandi 
sveiggið í virkseminum mill­
um vár og summar, heyst og 

vetur. Hetta merkir, at til ber 
at hyggja eftir gongdini mán­
að fyri mánað, uttan at sam­
anberingin verður órógvað 
av regluligum sveiggjum 
millum árstíðirnar. 

Í trendinum er harum­
framt lagt upp fyri øðrum 
óreglusemi í mánaðarligu 
tølunum, og tá sæst tann 
undirliggjandi langtíðar­
gongdin í lønunum.

Nakað færri løntakarar enn fyri ári síðani

Rannvá G. Fossaberg

Tann 39 ára gamli sniðgevin 
og songkvinnan Laila av 
Reyni sóknast nú eftir gent­
um, sum eru lægri enn 1,62 
metrar, at ganga catwalk.

Leygarkvøldið 12. 
oktober hevur hon eina 
serliga útgávukonsert, har 
mótasýning eisini verður á 
skránni.

Herfyri leitaði Laila av 
Reyni eftir modellum at gan­
ga catwalk til ta einu móta­
sýningina hetta kvøldið.

- Tá vóru tað hesa her 
longu, slanku modellirnar, 
ið helst skuldu vera yvir 1,70 
metrar, meðan eg nú sóknist 
eftir gentum, ið eru so lágar 
sum gjørligt, sigur Laila av 
Reyni.

Tær lágu modellirnar 
skulu verða partur av álva­
mótasýningini, sum eisini 
verður á skránni leygarkvøld­
ið tann 12. oktober á Østrøm.

- Næmingarnir hjá mær á 
Tekniska Skúla fara at gera 
eitt heilt serstakt mótashow, 
har tema er álvagentur. Og tí 
vil eg hava heilt lágar gentur 
til at vera modellir til ta sýn­
ingina, greiðir Laila av Reyni 
frá.

Sunnudagin í hesi vikuni 
savnar hon saman allar tær 
genturnar, ið ynskja at lut­
taka í álvaframsýningini, og 
tá velur hon út, hvørjar tær 
10 verða, ið sleppa við.

Modellirnar 
skulu vera lágar
Vanliga eru tað høgu damurnar, sum sóknast verður eftir 
til catwalk. Men Laila av Reyni vil nakað annað


